ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  _____________  2013  թվական  N  ____ -Ն
ՄԻ ՇԱՐՔ ԱՇԽԱՏԱՆՔՆԵՐԻ ՊԵՏԱԿԱՆ ԳՆՈՒՄՆԵՐՆ ԱՆՀԵՏԱՁԳԵԼԻ ՀԱՄԱՐԵԼՈՒ ՄԱՍԻՆ
 Ղեկավարվելով ՀՀ կառավարության 2011թ. փետրվարի 10-ի N 168-Ն որոշման 32-րդ կետի դրույթներով՝ Հայաստանի Հանրապետության կառավարությունը որոշում է.
1. Անհետաձգելի  համարել  սույն որոշման հավելվածում նշված աշխատանքների  գնման   կարիքը  և թույլատրել ՀՀ տրանսպորտի և կապի նախարարությանը՝ նշված գնումներն իրականացնել առանց ֆինանսական միջոցներ հատկացված լինելու հանգամանքի՝  <<Գնումների  մասին>>  Հայաստանի  Հանրապետության  օրենքի  20-րդ  հոդվածի  5-րդ  մասի  2-րդ  ենթակետին   համապատասխան՝  բանակցային  ընթացակարգով   առանց գնումների  հայտարարությունը  նախապես  հրապարակելու  միջոցով, պայմանով, որ նշված աշխատանքների ֆինանսավորման գումարը կնախատեսվի 2014 թվականի առաջին եռամսյակում՝ պետական բյուջեի միջոցների հաշվին:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Գ.ԲԵԳԼԱՐՅԱՆ
Հիմնավորում
«ՄԻ ՇԱՐՔ ԱՇԽԱՏԱՆՔՆԵՐԻ ՊԵՏԱԿԱՆ ԳՆՈՒՄՆԵՐՆ ԱՆՀԵՏԱՁԳԵԼԻ ՀԱՄԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Մի շարք աշխատանքների պետական գնումներն անհետաձգելի համարելու մասին» ՀՀ կառավարության որոշման նախագծի ընդունումը պայմանավորված է մի շարք հրատապ հիմնանորոգում պահանջող ճանապարհահատվածների անցանելիության և երթևեկության անվտանգության ապահովման անհրաժեշտությամբ:  

Բնական և տեխնիկական երևույթների պատճառով Մ-1, Երևան-Գյումրի-Վրաստանի սահման ավտոճանապարհից դեպի Գյումրի քաղաքի Շիրակ օդանավակայան տանող  ճանապարհը, ինչպես նաև օդանավակայանի մուտքի և օղակաձև հրապարակի տարածքը, Գյումրի քաղաքի Ամենափրկիչ եկեղեցուն հարակից Աբովյան փողոցը և  Գյումրի քաղաքի Վարդան Աճեմյանի անվան թատրոնի շենքին հարակից Ֆուրմանով փողոցը և թատերամերձ տարածքը քայքայվել են, իսկ Երևան-Գյումրի-Վրաստանի սահման ավտոճանապարհի և Գյումրի քաղաքի փողոցների որոշ հատվածների  նշագծումները բացակայում են, որոնց հետևանքով խիստ վտանգավոր է դարձել նշված հատվածներով երթևեկությունը, ուստի անհրաժեշտություն  է առաջացել հրատապ վերանորոգել նշված օբյեկտները:


Ելնելով եղանակային առումով անբարենպաստ պայմաններից ընտրվել է  ԲԸԱՀ ընթացակարգով նախագծային աշխատանքների գնման ձև և գնման առարկաների գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցների վերաբերյալ փաստաթղթերը կցվում են:

Գ.ԲԵԳԼԱՐՅԱՆ
ՏԵՂԵԿԱՆՔ
«ՄԻ ՇԱՐՔ ԱՇԽԱՏԱՆՔՆԵՐԻ ՊԵՏԱԿԱՆ ԳՆՈՒՄՆԵՐՆ ԱՆՀԵՏԱՁԳԵԼԻ ՀԱՄԱՐԵԼՈՒ ՄԱՍԻՆ» 
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Հայաստանի Հանրապետության «Մի շարք աշխատանքների պետական գնումներն անհետաձգելի համարելու մասին» որոշման  նախագծի ընդունումը այլ իրավական ակտերում  փոփոխություններ  կամ  լրացումներ  կատարելու  անհրաժեշտություն  չի  առաջացնում:









 


       

       Գ.ԲԵԳԼԱՐՅԱՆ
ՏԵՂԵԿԱՆՔ
«ՄԻ ՇԱՐՔ ԱՇԽԱՏԱՆՔՆԵՐԻ ՊԵՏԱԿԱՆ ԳՆՈՒՄՆԵՐՆ ԱՆՀԵՏԱՁԳԵԼԻ ՀԱՄԱՐԵԼՈՒ ՄԱՍԻՆ» 
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Հայաստանի Հանրապետության «Մի շարք աշխատանքների պետական գնումներն անհետաձգելի համարելու մասին» որոշման  նախագծի ընդունումը 2013թ Հայաստանի Հանրապետության  պետական  բյուջեի  ծախսերում  և եկամուտներում ավելացում կամ նվազեցում, ինչպես  նաև  լրացուցիչ  ֆինանսական  միջոցների  անհրաժեշտություն  չի  առաջացնում:









                      Գ.ԲԵԳԼԱՐՅԱՆ
ՑԱՆԿ
Հայաստանի Հանրապետության կառավարության 
« Մի շարք աշխատանքների պետական գնումներն անհետաձգելի համարելու մասին» 
 որոշման  նախագծի  հեղինակների  (մշակողների)
Հայաստանի Հանրապետության կառավարության «Մի շարք աշխատանքների պետական գնումներն անհետաձգելի համարելու մասին» որոշման  նախագիծը  մշակվել է ՀՀ տրանսպորտի և կապի նախարարության  աշխատակազմի  ֆինանսատնտեսագիտական  և  հաշվապահական  հաշվառման  վարչության կողմից:











  Գ.ԲԵԳԼԱՐՅԱՆ
ՑԱՆԿ
             Իրավական  ակտերի,  որոնց հիման վրա կամ որոնցից օգտվելով
            մշակվել է  Հայաստանի Հանրապետության կառավարության
« Մի շարք աշխատանքների պետական գնումներն անհետաձգելի համարելու մասին» որոշման նախագիծը
Հայաստանի Հանրապետության կառավարության «Մի շարք աշխատանքների պետական գնումներն անհետաձգելի համարելու մասին» ՀՀ կառավարության որոշման նախագիծը մշակվել է «Գնումների մասին» ՀՀ   օրենսդրությանը համապատասխան:

   Գ.ԲԵԳԼԱՐՅԱՆ






